
У асобных абменных 
пунктах краіны можна 
ўбачыць аб’явы, ад якіх 
мы паспелі ўжо адвы-
кнуць: “Валюты няма”. 
Абсалютную большасць 
грамадзян цікавіць, ці 
стане з цягам часу такіх 
аб’яў больш.

На  момант  падпісання  ну­
мара ў свет (17 сакавіка) “ТіЦ” 
валодаў  наступнай  інфарма­
цыяй.

Салігорск:  мая  знаёмая 
ўжо тры дні не можа купіць не 
такую ўжо вялікую суму еўра.

Брэст:  калега  паведамляе, 
што  асаблівых  праблем  з  на­
быццём валюты пакуль няма.

Барысаў: сябра паведаміў, 
што  ў  некаторых  банках  віся­
ць тыя самыя аб’явы “Валюты 
няма”.

Віцебск: былы сусед па  ін­
тэрнацкім  пакоі  сказаў,  што 

купіць  еўра  і  долары  можна, 
але не ва ўсіх абменніках.

Гродна:  другі  калега  рас­
павёў,  што  былі  вялікія  чэргі 
каля  абменнікаў  яшчэ  ў  сера­
ду, у чацвер чэргі ўжо былі па 
1—3 чалавекі.

Слонім:  жонка  стрыечнага 
брата  з  цяжкасцю  купіла  300 

долараў пасля таго, як пастая­
ла ў дзвюх чэргах.

Вядомы  эканаміст  Сяргей 
Чалы  ў  сваім  блогу  прамым 
тэкстам  піша:  “Рынак  наяўнай 
валюты  мёртвы.  У  абменнікаў 
дзяжураць  бабкі  і  вартуюць 
лохаў,  якія  здаюць  валюту  ў 
абменнікі.  Варта  чакаць  ха­
рактэрных  маладых  людзей  з 
барсеткамі  (“долары­марачкі­
“расія”).

Чаму  ж  здарыўся  такі  ка­
лапс  у  абменных  пунктах  і  як 
доўга ён працягнецца?

Нацыянальны банк прыняў 
рашэнне,  згодна  з  якім  валю­
ту  на  біржы  нельга  купіць  на 
наступны  дзень  пасля  заяўкі. 
Тэрмін рэзервавання сродкаў 
у  беларускіх  рублях  на  куп­
лянне  іншаземнай  валюты  на 
біржавых  таргах  часова  па­
вялічыўся  да  трыццаці  калян­
дарных дзён. 

У  чацвер  на  Беларускай 
валютна­фондавай  біржы  по­
пыт  банкаў  на  долары  быў… 
нулявы. 

ЯК ТЭСТ
ДЛЯ ПАЛІТЫКАЎ

СТАР. 5

У  БАМБІЗЫ  
З  КАРТКІ 

СКРАЛІ  4,6 
МЛН  РУБЛЁЎ

Праваахоўныя  органы 
Мінска  завялі  крыміналь­
ную  справу  ў  дачыненні  да 
невядомага,  які  25  лютага  з 
банкаматаў  ААТ  «Белзнешэ­
канамбанк» і ААТ «АСБ Бела­
русбанк»  з  выкарыстаннем 
банкаўскіх  картак  здзейсніў 
крадзеж  сродкаў  з  карт­ра­
хунку, які належыць былому 
віцэ­прэм’еру  Івану Бамбізе. 
Сума выкрадзенага склала 4 
млн 630 тыс. рублёў.

Кардару  інкрымінуецца 
здзяйсненне  злачынства, 
прадугледжанага  ч.2  ст.212 
Крымінальнага  кодэкса  Бе­
ларусі  (крадзеж  шляхам  вы­
карыстання  камп’ютарнай 
тэхнікі,  здзейснены  паў­
торна,  або  групай  асоб  па 
папярэдняй  змове,  альбо 
спалучаны  з  несанкцы­
янаваным  доступам  да 
камп’ютарнай інфармацыі).

Вядзецца пошук падазра­
ванага.

EJ.BY 

 ПАДЗЕЯ

 
ЧЫНОЎНІЦКІ 
МЕНТАЛІТЭТ

СТАР. 7 

Заканчэнне  на  стар. 3

БЕЛАРУСКАЯ ГАЗЕТА

ХАДЖЭННІ ПА 
ВАЛЮТНЫХ ПАКУТАХ

«У сувязі са з’яўленнем у апошні час правакацыйных чутак 
аб магчымай рэзкай дэвальвацыі нацыянальнай валюты, якія 
атрымалі шырокае распаўсюджанне дзякуючы асобным срод­
кам  масавай  інфармацыі  і  сеткі  інтэрнэт,  Нацыянальны  банк 
паведамляе, што гэтыя чуткі ніякім чынам не адпавядаюць рэ­
чаіснасці.

Нацыянальны  банк  будзе  ажыццяўляць  палітыку  курсаў­
тварэння строга ў межах вызначанага калідора дапушчальных 
змяненняў  курса  беларускага  рубля  ў  адносінах  да  кошыка 
замежных  валют  —  плюс­мінус  8  працэнтаў  у  адносінах  да 
значэння курса, якое склалася на пачатак 2011 года  (1057,04 
рубля), забяспечваючы пры гэтым плаўнасць і прадказальнас­
ць дынамікі курса.

Пры гэтым двухбаковыя курсы беларускага рубля ў адносі­
нах да замежных валют, што ўваходзяць у склад кошыка (до­
лар ЗША, еўра і расійскі рубель), будуць таксама змяняцца не­
істотна пад уплывам узаемных змяненняў курсаў гэтых валют 
на сусветных рынках.

Сёння для забеспячэння ўстойлівасці нацыянальнай валю­
ты Нацыянальны банк валодае як усімі неабходнымі манетар­
нымі інструментамі, так і золатавалютнымі рэзервамі».

 АФІЦЫЙНА

Былы віцэ-прэм’ер 
Беларусі Іван Бамбіза 
стаў ахвярай кардара, 
які выкраў сродкі з яго 
банкаўскіх картак.

Няўжо, каб набыць гэтыя валюты, трэба будзе звяртацца да 
валютчыкаў?

ЮРЫ ВАРОНЕЖЦАЎ, БЫЛЫ АДКАЗНЫ САКРАТАР У 
КАМІСІІ ВЯРХОЎНАГА САВЕТА СССР ПА РАЗГЛЯДЗЕ 
НАСТУПСТВАЎ ЧАРНОБЫЛЬСКАЙ КАТАСТРОФЫ 
(ГОМЕЛЬ): 

“ГЭТА НЕБЯСПЕЧНЫ ЭКСПЕРЫМЕНТ”.
— Увогуле, японскія тэхналогіі, японская тэхніка, японскія 

інжынеры  лічацца  аднымі  з  лепшых  у  свеце.  Аб  гэтым  ніхто 
не будзе спрачацца. І, у прынцыпе, калі ў іх такое здарылася, 
то  зразумела,  што  гэта  сур’ёзная  рэч.  Але  са  строю  выйшлі 
ўсе  атамныя  станцыі,  якія  знаходзіліся  на  тым  узбярэжжы. 
Гэта  гаворыць  пра  непрымальнасць  выкарыстання  атамнай 
энергетыкі  ў  прынцыпе.  Што­небудзь  ды  здараецца  —  то 
Чарнобыль, то Фукусіма. А што тычыцца Пуціна, то гэта про­
ста  хлусня,  таму  што  той  рэактар,  які  Расія  нам  збіраецца 
паставіць, ні гадзіны нідзе не працаваў. Дагэтуль будаваліся 
ВВЭР1000.  Здаецца,  невялікае  павелічэнне  магутнасці,  але 
гэта  якасныя  змены.  ВВЭР1200  —  абсалютна  іншы  рэактар. 
Калі б, напрыклад, дзесяць атамных станцый адпрацавалі на 
ім  (кожная  па  50  гадоў)  і  на  кожнай  было  б  па  чатыры  такія 
рэактары, тады можна было б прыслухацца да слоў 
Пуціна:  так,  гэта  надзейны  рэактар  —  за  мільёны 
гадзін ні аднаго збою. А тут што можна гаварыць? 

МІКОЛА УЛАСЕВІЧ, ЛІДАР ГРАМАДСКАЙ ІНІ-
ЦЫЯТЫВЫ “АСТРАВЕЦКАЯ АТАМНАЯ — ГЭТА 
ЗЛАЧЫНСТВА” (АСТРАВЕЦ): 

“НАМ ПРАПАНОЎВАЮЦЬ ЗГУЛЯЦЬ У РУСКУЮ 
РУЛЕТКУ”.

— Яшчэ як павінны ўлічваць! Тое, што яны кажуць, 
— гэта проста  словы, а вось тое, што адбываецца ў 
Японіі, — гэта факты. Мы ведаем, што гэта адбываец­
ца ў адной з самых развітых краін свету, людзі якой 
ўлічвалі высокую сейсмічнасць свайго рэгіёна, асаб­
лівасці размяшчэння яе на выспах і гэтак далей. І на­
ват яны не змаглі ўсё гэта прадбачыць і прадухіліць. 
А нам прапаноўваюць згуляць у рускую рулетку. Ад 
гэтага расійскага варыянта нам трэба і рукамі, і нагамі 
адбівацца. Я, у прынцыпе, супраць любой АЭС, у лю­
бым выкананні. У нас няма ні сыравіны, ні тэхналогіі, 
ні спецыялістаў. 

ЛЮБОЎ ГУБАРЭВІЧ, НАСТАЎНІЦА ФІЗІКІ: 

“ЛЕПШ БЫ ЯПОНЦЫ ПАБУДАВАЛІ ТУТ АЭС”.
— Японскія праблемы з радыяцыяй — гэта дробязь у параў­

нанні з тым, што адбывалася ў Савецкім Саюзе. Я за атамную энер­
гетыку, бо яна танная і эфектыўная, не забруджвае асяроддзе. Як 
ні дзіўна, але ад вугальных электрастанцый радыяцыйных адхо­
даў значна больш, чым ад ядзерных, бо вугаль таксама змяшчае 
дозы радыяцыі,  і людзі дыхаюць гэтым спаленым вугалем, а по­
тым хваробы ўсялякія развіваюцца. Гідраэлектрастанцыі — гэта 
сапсаваная  прырода,  затопленыя  вёскі  і  парушаная  экалогія.  А 
ядзерная энергетыка — гэта класная рэч, калі ёсць магчымасць 
забяспечваць поўны цыкл — абагачаць уран, абслугоўваць стан­
цыю, а потым захоўваць адходы ў сябе. Такі поўны цыкл могуць 
сабе  дазволіць  Японія,  Расія,  ЗША,  Францыя,  Вялікабрытанія,  а 
калі ў вас ёсць толькі частка гэтага цыкла, то вы ўсё жыццё буд­
зеце прывязаны да пастаўшчыкоў паліва, абслугоўвання і вывазу 
адходаў. Па­першае, гэта страта часткі незалежнасці, а па­другое, 
рашэнне па АЭС у нас прымаецца так, як быццам гаворка ідзе пра 
чарговы лядовы палац. А гэта ж рашэнне на сотню гадоў, яно буд­
зе ўплываць на жыццё нашых унукаў! І я не хачу, каб калгаснікі бу­
давалі тут расійскую АЭС. Лепш бы тут пабудавалі японскую АЭС.

ГЕОРГІЙ ЛЕПІН, ДОКТАР ТЭХНІЧНЫХ НАВУК, ПРАФЕСАР, 
ПРАВАДЗЕЙНЫ ЧЛЕН МІЖНАРОДНАЙ АКАДЭМІІ ЭКА-
ЛОГІІ, АРГАНІЗАТАР І ПЕРШЫ СТАРШЫНЯ УСЕСАЮЗНАЙ 
АРГАНІЗАЦЫІ САЮЗ «ЧАРНОБЫЛЬ»: 

“РАСІЙСКІЯ РЭАКТАРЫ МОЖА ХВАЛІЦЬ ТОЛЬКІ ПУЦІН”.
— Расійскія рэактары самыя горшыя ў свеце. Калі Пуцін іх рэк­

ламуе,  то  яму  лепш  быць  рэкламным  работнікам  “Расатама”,  а  не 
кіраваць краінай. У свеце расійскім рэактарам даюць самыя нізкія 
ацэнкі. Напрыклад, калі аб’ядналася Германія, то што немцы зрабілі 
ў першую чаргу? Закрылі ўсе расійскія рэактары ва Усходняй Гер­
маніі. Чаму Ігналінскую АЭС у Літве закрылі? Яна ж яшчэ свой тэрмін 
не выпрацавала! Але па патрабаванні Еўрасаюза ім давялося яе за­
крыць, бо там стаяць расійскія рэактары. У Кітаі расіяне пабудавалі 
два рэактары, і, наколькі мне вядома, кітайцы ўжо пакутуюць ад іх. 
Па­першае, было некалькі збояў. Па­другое, яны не дацягнулі да той 
магутнасці, якую рэкламавалі. Працэнтаў на 20 менш атрымалася. У 
мяне няма ні аднаго аргумента на карысць любога рэактара. 

БЕЛАРУСЬ І РАСІЯ ПАДПІСАЛІ ПАГАДНЕННЕ  
АБ БУДАЎНІЦТВЕ АЭС

Акрамя таго, 15 сакавіка было падпісана пагадненне 
паміж урадам Беларусі і ўрадам Расіі аб некаторых ме-
рах па забеспячэнню паралельнай работы аб'яднананай 
энергетычнай сістэмы Рэспублікі Беларусь і адзінай энер-
гетычнай сістэмы Расійскай Федэрацыі. 

«Тыя  праекты  (па  будаўніцтву  беларускай  АЭС.  ­  Заўвага 
БЕЛТА),  якія  мы  з  вамі  абмяркоўваем  і  збіраемся  рэалізоўва­
ць, яны, вядома, праекты самага апошняга пакалення,  і ўзро­
вень  абароненасці  намнога  вышэйшы,  нягледзячы  нават  на 
тое, што Беларусь не знаходзіцца ў такой сейсмічнай зоне, як 
Японія», ­ заявіў Уладзімір Пуцін.

Аб'ём  расійскага  крэдыту  на  будаўніцтва  беларускай  АЭС 
складзе амаль $6 млрд. Крэдытнае пагадненне будзе падпіса­
на на працягу месяца. 

БЕЛТА

 АФІЦЫЙНА

ЦІ ПАВІННЫ МЫ ЎЛІЧВАЦЬ ЯПОНСКІЯ 
ЯДЗЕРНЫЯ ЎРОКІ?

Мы  надоўга  запомнім  назву  гэтай  японскай  АЭС  –  Фукусіма-1

Гэта  значыць,  што  заяўкі 
банкаў проста не задавальня­
юцца.  Начальнік  упраўлення 
інфармацыі  Нацыянальнага 
банка  ў  інтэрв’ю  Еўрарадыё 
сцвярджае, што банкі спакой­
на могуць купіць сабе валюту 
па­за  Беларускай  валютна­
фондавай біржай. 

Пытанне  толькі  ў  тым,  хто 
ім у цяперашняй сітуацыі буд­
зе прадаваць гэтую валюту…

Вось  і  атрымліваецца,  што 
камерцыйныя  банкі  проста 
прытрымліваюць  наяўную 
валюту  для  шараговых  па­
купнікоў,  якія  “ламануліся”  ў 
абменнікі,  каб  захаваць  свае 
кроўныя інтарэсы. Канешне, у 
большасці выпадкаў нашы су­
айчыннікі банальна страхуюц­
ца.  Яны  навучаны  горкім  до­
сведам  савецкага  “кідалава” 
1991  года,  калі  ў  мільёнаў  ук­
ладчыкаў аднаімгненна “згар­
элі” зберажэнні ўсяго жыцця.

Вось толькі пытанне: ці змо-
жа дзяржава ўтаймаваць гэ-
тую “страхавую хваробу?

Той жа Чалы вельмі песіміс­
тычна  глядзіць  на  цяпераш­
нюю  сітуацыю  з  дэфіцытам 
наяўнай валюты ў абменніках 
і тлумачыць яе наступным чы­
нам: “Крэдыт на АЭС — 6 млрд 
замест 9; крэдыт фонду 
ЕўраЭС — калі толькі на ўмо-
вах, аналагічных МВФаўскім 
(Міжнародны валютны фонд 
настойліва рэкамендуе нам 
дэвальваваць нацыянальную 
валюту на 25 працэнтаў. — 
В.А.); МАЗ паглынаецца КАМА-
Зам у абмен на неблакіруючы 
пакет у холдынга.

Лічым  неабходным  нага­
даць,  што  Нацыянальны  банк 
на гэты год устанавіў валютны 
калідор  —  плюс­мінус  8  пра­
цэнтаў  ваганняў  беларускага 
рубля  да  валютнага  кошыка. 
І  цяпер  працягвае  настойва­
ць  на  тым,  што  гэты  калідор 
будзе захоўвацца. Вось толькі 
аргументы  галоўнай  фінанса­
вай  установы  краіны  пакуль 
прымаюцца да ведама не ўсімі 
нашымі грамадзянамі.

“Тут  і  цяпер”  запыталася  ў 
эканаміста,  былога  кіраўніка 
канцэрна  “Амкадор”  Васіля 
Шлындзікава, як доўга будзе 
“трэсці” нашу краіну валютны 
“вірус”:

—  Разумееце,  дэфіцыт  на­
яўнай валюты ў беларускіх аб­
менніках — толькі надводная 
частка “айсберга”, гэта значы­
ць  нашай  эканомікі.  На  мой 
суб’ектыўны погляд, эканаміч­
ная  лібералізацыя,  пра  якую 
так доўга гаворыцца апошнім 
часам, на самай справе не на­
ступіла.

Ну  адпусцілі  цэны  нядаў­
на,  і што? А колькі ў нас яшчэ 
засталося  цэнавых  пазіцый, 
якія рэгулюцца і кантралюцца 
дзяржавай?

Ну выдалі гэтую дырэктыву 
№ 4, а хіба яна запрацавала на 
поўную  моц?  Дый  увогуле,  ці 
можа  гэта  адбыцца  ў  нашых 
умовах?

Ну,  з  усіх  сіл  спрабуем 
прыцягнуць  замежных  інвес­
тараў.  Але  адначасова  самі 
сабе  ствараем  антырэкламу 
пэўнымі  дзеяннямі.  Нядаўна 
“Пінскдрэў”  быў  фактычна 
нацыяналізаваны.  Буйному 
замежнаму  інвестару  ў  ма­
лочнай  галіне  нядаўна  было 
недвухсэнсоўна  заўважана, 
як  жыць  і  працаваць  у  нашай 
краіне.  І такіх прыкладаў умя­
шання  дзяржавы  ў  дзейнасць 
прыватных структур і асобных 
бізнесменаў безліч!

— Дык можа, гэта і не так 
ужо дрэнна падчас так зва-
нага пераходнага перыяду ў 
нашай эканоміцы?

—  Ведаеце,  цяперашнія 
эканамічныя  катаклізмы,  у 
тым  ліку  і  сённяшні  дэфіцыт 
наяўнай  валюты  ў  банках, 
звязаны  з  тым,  што  рэфар­
маваць  эканоміку  ўзяліся  не 
тыя  людзі.  Ну  вось  хто  паві­

нен  быў  складаць  тую  самую 
дырэктыву  №  4,  якую  пэўныя 
дзяржаўныя  аглядальнікі  на­
звалі ледзь не ревалюцыйнай 
па  сваёй  ліберальнай  сутнас­
ці:  былыя  кіраўнікі  дзяржаў­
ных прадпраемстваў і ўстаноў 
ці  былыя  кіраўнікі  сур’ёзных 
камерцыйных  структур?  Як 
можна  прасунуць  новае  мыс­
ленне  старымі  падыходамі  і 
стэрэатыпамі? З асобнымі “ка­
мандзірамі”  ў  нашым  экана­
мічных сектары добра толькі ў 
бані парыцца. І тое, калі нехта 
венікі паднясе. 

— Усё гэта гучыць цікава 
і пераканаўча, але шараго-
вым падаткаплацельшчы-
кам больш важна даведацца 
аб тым, што чакае рынак на-
яўнай валюты ў Беларусі…

—  Не  думаю,  што  хутка 
здарыцца  нейкі  калапс  ці 

крах  —  усё  ж  такі  Расія  нам 
выдзяляе  немалы  крэдыт. 
Нам  ёсць  што  прадаваць: 
напрыклад,  якую­небудзь 
буйную  кампанію  мабіль­
най  сувязі  ці  яшчэ  што.  Але 
пытанне  ў  іншым.  Крэды­
ты  прыйдзецца  вяртаць,  а 
грошай  ад  буйных  аб’ектаў 
уласнасці  надоўга  можа  і  не 
хапіць.  І  што  тады?  Пакуль 
нашы  ўлады  не  прымуць 
палітычнага  рашэння  аб 
РЭАЛЬНАЙ  лібералізацыі,  не 
паклічуць  спецыялістаў,  якія 
ведаюць, як на самай справе 
яе  трэба  праводзіць,  я  аса­
біста перспектывы айчыннай 
эканомікі радаснымі не бачу. 
А ўсе размовы пра беларускі 
эканамічны цуд, мне падаец­
ца, можна забыць. 

Дарэчы, у досыць сур’ёзнай 
дэвальцыі  зацікаўлены  не 
толькі  Міжнародны  валютны 
фонд, а  і айчынныя экспарцё­
ры, якія ў асноўным і выцягва­
юць даходную частку беларус­
кага бюджэту. 

Так  што  ўрад  апынуўся  ў 
немалой  ступені  перад  на­
ступным  выбарам:  альбо 
трафіць  інтарэсам  грамадзян 
і  ўсяляк  стрымліваць  дэваль­
вацыю, аб якой даўно вядзец­
ца  гаворка,  альбо  з  дапамо­
гай  “патаннення”  айчыннай 
грашовай  адзінкі  патрафіць 
лакаматывам  нашай  экано­
мікі.

Пакуль  дзяржава  выбірае 
першае.

ВІКТАР АЛЯШКЕВІЧ

Працяг  тэмы  на  стар. 7

ХАДЖЭННІ ПА ВАЛЮТНЫХ ПАКУТАХ
Заканчэнне.   
Пачатак  на  стар. 1

Як паведамляе інфармацыйнае агенцтва «Інтэрфакс­Захад», 
у  Беларусі  сфармаваўся  «шэры»  курс  беларускага  рубля,  які 
на 17% вышэйшы за банкаўскі  і складае 3600 рублёў за адзін 
даляр. 

Пры  гэтым  агенцтва  спасылаецца  на  кампаніі­пастаўшчы­
коў аргтэхнікі. Менавіта такі курс выкарыстоўваецца большас­
цю  ўдзельнікаў  рынка  для  пераафармлення  дакументаў  на 
павышэнне коштаў.

Гаворка ў паведамленні вядзецца пра камп’ютарную тэхні­
ку, аргтэхніку і бытавую электронную тэхніку. Пасля праведзе­
нага  пераацэньвання  аптовыя  пастаўкі  IT­тавараў  (маніторы, 
ноўтбукі,  прынтэры  і  г.д.)  падаражалі  на  15–17%,  тэлекамуні­
кацыйныя тавары (у прыватнасці, мабільныя тэлефоны) — на 
25–30%.

Пры гэтым пастаўкі ажыццяўляюцца толькі пры 100%­й пе­
радаплаце.

Праўда, ёсць адно сур’ёзнае “АЛЕ”. Як паведамілі “Тут і ця­
пер”  некаторыя  пакупнікі  кам’ютурнай  тэхнікі  і  электронікі, 
падобны курс беларускага рубля ў адносінах да долара на та­
вары гэтай групы існуе ўжо некалькі апошніх год… 

 МІЖ ТЫМ 

Колькасць  такіх  аб’яў  пакуль  не  змяншаецца

Парадоксы жыцця

Суперпраект «Беларускі клуб у 
Кантынентальнай хакейнай лізе», 
на які за апошнія гады выдатка-
ваны дзясяткі мільёнаў долараў, 
праваліў чарговы сезон. Хаця 
знаходзіўся літаральна ў кроку ад 
адноснага поспеху.

Два  папярэднія  гады  мінскае  “Дына­
ма”  наогул  не  трапляла  ў  лік  16  наймац­
нейшых каманд КХЛ, якія па выніках рэгу­
лярнага сезона працягваюць барацьбу за 
Кубак  Гагарына.  Гэтым  разам  здавалася, 
што, прынамсі, у плэй­оф беларусы трапя­
ць без праблем. Пад сцягі “Дынама” былі 
пастаўлены вядомы чэшскі трэнер Марак 
Сікора  і  шэраг  сур’ёзных  легіянераў.  У 
выніку на старце сезона мінскі клуб пэў­
ны час займаў першае месца ў турнірнай 
табліцы рэгулярнага чэмпіянату КХЛ.

Аднак музыка іграла нядоўга. Каманда, 
скляпаная спехам (хай сабе і з някепска­
га  матэрыялу),  не  вызначалася  стабіль­
насцю. Скандалы пачаліся яшчэ на этапе 
падрыхтоўкі,  калі  змяніўся  прызначаны 
за пару месяцаў да таго гендырэктар клу­
ба, а потым новае кіраўніцтва пачало пе­
раглядаць дамоўленасці з гульцамі.

Як  характэрны  прыклад  трансфернай 
палітыкі  “Дынама”  можна  прывесці  сіту­
ацыю  з  варатарамі:  мінскі  клуб  ледзь  не 
страціў абодвух галкіпераў зборнай Бела­
русі. І калі з Андрэем Мезіным справу ўсё­
ткі ўдалося палагодзіць, то Віталь Коваль, 
якому істотна панізілі заробак, перабраў­
ся  ў  падмаскоўны  “Атлант”.  Скончылася 
гэта  тым,  што  яшчэ  ўвосень  давялося 
тэрмінова плаціць вялікія грошы заакіян­
скаму Роберту Эшу — інакш каманда ры­
зыкавала б застацца з “пустымі варотамі”.

Карацей  кажучы,  у  лютым,  калі  нады­
шоў  час  “лічыць  куранят”,  сітуацыя  вы­
глядала  катастрафічнай.  За  тры  туры  да 
фінішу  рэгулярнага  чэмпіянату  мінскае 

“Дынама”  зноў  не  трапляла  ў  плэй­оф. 
Выратавалі беларускі клуб найбліжэйшыя 
канкурэнты:  ніжагародскае  “Тарпеда” 
вельмі  кепска  згуляла  апошнія  матчы,  у 
выніку “бела­блакітныя” апярэдзілі аўтаза­
водцаў і літаральна ўпаўзлі ў плэй­оф. Але, 
негледзячы на гэта, Аляксандр Лукашэнка 
на нарадзе ва ўрадзе адзначыў, што ўкла­
данні ў “Дынама” пакуль не апраўдаліся.

Па  неафіцыйных  звестках,  перад  клу­
бам  была  пастаўлена  задача  заняць  па 
выніках  Кубка  Гагарына  хаця  б  трэцяе 
месца. Афіцыйна гаворка ішла пра выхад 
у другі этап плэй­оф.

Апошнюю  задачу  “Дынама”  ледзь  не 
выканала.  Цікава,  што  перад  сустрэчамі 
з  яраслаўскім  “Лакаматывам”  хакеістаў 
натхнялі цытатай дзяржсакратара ЗША Уіль­
яма Браяна: “Лёс — гэта не пытанне выпад­
ку, гэта пытанне выбару. Яго не трэба чака­
ць, за яго трэба змагацца”. Дапамагло: у трох 
гульнях з пераможцам Заходняй канферэн­
цыі КХЛ “Дынама” двойчы выйгравала.

Вырашальным быў чацвёрты матч. Калі 

б мінчукі атрымалі ў гэтай гульні, што ад­
бывалася на хатнім ільду, чарговую пера­
могу, то лік у серыі стаў бы 3:1. Да сенса­
цыйнага поспеху заставаўся б адзін крок. 
Але... На тую гульню прыйшоў Аляксандр 
Лукашэнка.  Між  тым,  добра  вядома,  што 
ў  яго  прысутнасці  беларускія  спартоўцы 
часта прайграюць. Так атрымалася і гэтым 
разам. “Лакаматыў” перамог, перахапіў іні­
цыятыву ў серыі і ўрэшце зламаў (хоць і не 
без цяжкасцей) супраціў “Дынама”.

Вынік мінскай каманды выглядае пра­
вальным  на  тле,  напрыклад,    “дынамаў­
цаў” са сталіцы Латвіі. Рыжскае “Дынама”, 
якое  мае  меншы  бюджэт,  лепш  згуляла  і 
ў рэгулярным чэмпіянаце,  і ў плэй­оф на 
момант, калі пішуцца гэтыя радкі, дабра­
лася да другога раўнду...

Чаму так адбылося? Таму, што рыжане 
сапраўды  прафесійна  падыходзяць  да 
справы,  не  кідаюць  на  паветра  грошы,  а 
вельмі ашчадна ставяцца да сваіх сродкаў. 
Гэта сапраўдная каманда, якая будавалася 
на трывалым фундаменце не адзін год.

Мінскае  ж  “Дынама”  тасуе  трэнераў 
і  гульцоў,  штогод  фактычна  ствараючы 
каманду  наноў  і  патрабуючы  ад  гульцоў 
неадкладнага  выніку.  Дастаткова  ўзгада­
ць, як хутка “паляцела галава” канадскага 
коўча  Глена  Хэнлана,  на  якога  ледзь  не 
маліліся  за  ягоныя  поспехі  ў  рабоце  са 
зборнай Беларусі. 

Па  вялікім  рахунку,  мінскае  “Дынама” 
застаецца цацкай для кіраўніка Беларусі. 

Не выключана, што ў наступным сезо­
не цацак будзе ўжо дзве. Цалкам імавер­
на, што, раззлаваны няўдачамі “Дынама”, 
Лукашэнка  дасць  зялёнае  святло  для 
таго,  каб  заявіць  у  КХЛ  яшчэ  адзін  бела­
рускі  клуб,  —  мінскае  “Юнацтва”,  якое 
ачольвае  партнёр  кіраўніка  Беларусі  на 
лядовай пляцоўцы Міхаіл Захараў.

Але з такімі падыходамі і пяці беларус­
кіх каманд у КХЛ будзе мала для дасягнен­
ня колькі­небудзь сур’ёзных вынікаў.

ВАЛЯНЦІН СЫЧ

Жонка экс-кандыдата ў прэзідэнты Бе-
ларусі Аляксея Міхалевіча, які, паводле 
неафіцыйнай інфармацыі, пакінуў краіну, 
хаваючыся ад КДБ, не хоча і не збіраецца 
нікуды з’язджаць.

Аб  гэтым  Мілана  Міхалевіч  заявіла 
БелаПАН,  каментуючы  паведамленні  аб 
тым,  што  сям’я  палітыка  мае  намер  вы­
ехаць  у  Чэхію.  Нагадаем,  што  ноччу  14 
сакавіка ў сваім блогу Аляксей Міхалевіч 
аб’явіў, што знаходзіцца «не ў зоне дася­
гальнасці беларускага КДБ».

Рух «За Свабоду» паведаміў, што яму 
ўдалося ноччу выехаць з краіны, даро­
га  ў  «надзейнае  месца»  заняла  суткі. 
Сям’я  засталася  ў  Мінску.  «Для  мяне 
існуе адзіная прычына, якая апраўдвае 
такія мае крокі, — гэта рэальная фізіч­
ная  пагроза,  —  заявіў  экс­кандыдат  у 
прэзідэнты  сайту  руху.  —  Усе  бачаць, 
што  гэтыя  людзі  гатовы  пайсці  на  ўсё, 
у іх дзеяннях няма законнасці і адкры­
тасці».

Міхалевіч  праходзіць  абвінавачаным 
па крымінальнай справе аб масавых бес­

парадках  у  Мінску  19  снежня  2010  года 
(арт. 293 КК). Ён быў затрыманы ў ноч на 
20  снежня.  Праз  два  месяцы,  19  лютага, 
яго адпусцілі з СІЗА КДБ пад падпіску аб 
нявыездзе.

28 лютага на прэс­канферэнцыі ў Мінс­
ку Міхалевіч заявіў, што быў адпушчаны з 
СІЗА пасля дачы згоды стаць агентам КДБ. 
Паводле слоў палітыка, ён вымушаны быў 
пайсці  на  такі  крок  «з­за  жудасных  умоў 
утрымання  ў  СІЗА,  якія  можна  расцаніць 
як катаванні».

БЕЛАПАН

МІЛАНА МІХАЛЕВІЧ НЕ ХОЧА НІКУДЫ З’ЯЗДЖАЦЬ

ЯК МІНСКАМУ “ДЫНАМА” 
ДАПАМОГ ДЗЯРЖСАКРАТАР ЗША

Для кагосьці мінскае “Дынама” сёлета 
стала прыемным сюрпрызам, для кагось-
ці – няўдалым грашовым укладаннем

Кветак многа не бывае. 
Асабліва для жанчыны, 
якая знаходзіцца пад 
хатнім арыштам

Праз  дзень  пасля  таго,  як 
журналістку Ірыну Халіп пера­
вялі з СІЗА КДБ пад хатні арышт, 
члены  Беларускай  асацыяцыі 
журналістаў  (БАЖ)  пайшлі  да 
яе  з  кветкамі.  У  кватэру,  дзе 
дзяжурылі афіцэры КДБ, іх, ка­
нечне, ніхто не пусціў, але жур­
налісты  перадалі  кветкі  Ірыне 
праз яе маці Люцыну Юр’еўну. 
Яшчэ некалькі разоў БАЖаўцы 
прыходзілі пад вокны вядомай 
журналісткі  і  прыносілі  ёй  не 
толькі  кветкі,  але  і  розныя  па­
частункі, фрукты.

Для Ірыны гэтыя кветкі сён­
ня  —  амаль  адзінае  сведчан­
не  таго,  што  пра  яе  помняць, 
клапоцяцца, і што тут, на волі, 
ёсць  людзі,  якія  робяць  усё 
магчымае, каб яна магла жыць 
не пад наглядам КДБ, а так, як 
раней:  хадзіць,  куды  захочац­
ца, і пісаць тое, аб чым думае. 
І  зусім  не  істотна,  будзе  гэта 
дарагі  букет  ці  проста  кактус 
з уласнага падаконніка. Галоў­
нае — увага.

“Тут і цяпер”  паспраба­
вала  высветліць,  ці  прыносілі 
кветкі  для  Халіп  альбо  пада­
рункі  для  яе  сына  беларускія 

палітыкі, і калі не, то чаму.

РАЗ, ДВА І АБЛІЧЫЎСЯ…
Паводле  слоў  Люцыны 

Юр’еўны,  8  сакавіка  ква­
тэра Іры нагадвала аран­
жарэю.  Кветкі  прыносілі 
нават  зусім  незнаёмыя 
людзі.  Вельмі  прыгожы 
вялікі  букет 
перадалі  з 
Масквы. 
А  вось  з 
н а ш ы х 
п а л і т ы ­
каў  на  8 
Сакавіка  кветкі  даслаў 
толькі  Станіслаў Шуш-
кевіч.

“Яшчэ  рэгулярна  тэле­
фануе  Аляксандр Казулін, 
але  кветак  ён  не  прыносіў,  — 
гаворыць  Люцына  Юр’еўна.  — 
Званіў  Юрый Хадыка  разам  з 
жонкай,  тэлефанавалі  таксама 
міністр  замежных  спраў  Украі­
ны,  жонка  прэзідэнта  Поль­
шчы…”.

Калі Ірына была яшчэ ў СІЗА 
КДБ, словы падтрымкі яе баць­
кам  выказвалі  Станіслаў Баг-
данкевіч і Аляксандр Мілін-
кевіч.

“ПРОСТА  
НЕ ДАДУМАЛІСЯ…”

Лідар партыі  “Справядлівы 
свет”  Сяргей  Калякін  шчыра 

прызнаўся:  не  дадумаўся  пе­
радаць кветкі.

“Хутчэй за усё, так адбыва-
ецца таму, што не дадумаліся, 
— гаворыць Калякін. — І я так-
сама не датумкаў. Але мне пада-
ецца, што гэтым больш павін-
ны займацца праваабарончыя 
арганізацыі. Зараз увага многіх 
палітыкаў сканцэнтравана на 
тым, як вызваліць тых, хто за 
кратамі. А пра такую простую 
рэч, як кветкі, ну, не падумалі. 
Напэўна, ёсць яшчэ і шмат ін-
шых хадоў, якія можна выкарыс-
таць для маральнай падтрымкі 
той жа Ірыны, Уладзіміра Някля-
ева, які таксама знаходзіцца 
пад хатнім арыштам. Будзем 
адпрацоўваць…”.

ІДЭЯ ДОБРАЯ, АЛЕ  
ДАРАГАЯ

Намесніку  старшыні 
Аб’яднанай  грамадзянскай 
партыі  Льву Марголіну  ідэя 
з  кветкамі  падалася  занадта 
дарагой. 

—  Ідэя  добрая,  але  даволі 
дарагая,  каб  закідваць  кожны 
дзень кветкамі, — адказаў, як 
сапраўдны  прадпрымальнік, 
Марголін.

— Ну, можна сёння квет-
кі, заўтра — апельсіны, пас-
лязаўтра — тварог са смята-
най ці цукерку для Даніка. 

Яна ж нават не мае магчы-
масці ў магазін выйсці!

— Трэба сапраўды падума­
ць пра гэта…

— А сям’ю таго ж Анато-
ля Лябедзькі, які дагэтуль 
знаходзіцца ў СІЗА КДБ, АГП 
неяк падтрымлівае?

—  Усё,  што  можам,  робім. 
Мы  паднялі  Еўрапейскую  між­
народную  партыю,  у  якую  ўва­

ходзім у якасці назіральнікаў 
—  яны  правялі  у  сябе  ра­
боту. Міжнародны рэспуб­
ліканскі  інстытут  на  сваім 

сайце  змясціў  пад  грыфам 
“Нашы  героі”  партрэт  Лябед­

зькі  і  артыкул  пра  яго.  За  мя­
жой заўсёды ўзнімаем пытанне 
пра  Анатоля  Уладзіміравіча. 
Увогуле,  пытанне  ставіцца  да­
волі  жорстка:  ніякіх  перамоў  і 
ніякага  ўдзелу  ў  чарговых  вы­
барах,  ніякага  ўзаемадзеяння 
з  беларускімі  ўладамі  не  можа 
быць, пакуль не зняты абвінава­
чанні з палітзняволеных.

“ПСІХАЛАГІЧНАЯ 
ПАДТРЫМКА 
ПРАЦЯГВАЕЦЦА…”

Выпушчаны  пад  падпіску 
аб  нявыездзе  актывіст  гра­
мадзянскай  кампаніі  “Гавары 
праўду” Сяргей Вазняк кажа, 
што  яму  дагэтуль  аказваюць 
падтрымку,  у  тым  ліку  і  псіха­
лагічную.  Але  Вазняку  прас­
цей  —  ён  не  абмежаваны  ў 
кантактах.

“Я адчуваю салідарнасць з 
боку нават незнаёмых люд-
зей,  —  гаворыць  Вазняк.  —  Як 
толькі вызваліўся з СІЗА, мне 
адразу перадалі стос пашто-
вак і лістоў. Я нават не ведаю 
многіх з тых, хто даслаў мне 
словы падтрымкі, але вельмі 
ўдзячны гэтым людзям. Не ве-
даю, як яны даведаліся пра мой 
хатні адрас… І нават цяпер, 
калі моцнае напружанне крыху 
сціхла, таксама адчуваю, што 
не адзін. Працягваецца дапа-
мога, а таксама псіхалагічная 
падтрымка сям’і, дзецям-сту-
дэнтам. Я магу, канешне, прас-
таяць пад вокнамі Іры Халіп 
альбо Уладзіміра Някляева цэлы 
дзень, але яны гэтага, на жаль, 
не ўбачаць… Што тычыцца 
таго ж Някляева, то мы пас-
таянна кантактуем з ягонай 
жонкай. Праз яе перадаём яму і 
прывітанні, і парады.

А што тычыцца кветак 
для Ірыны ад палітыкаў, то 
мне нават цяжка сказаць, 
чаму так адбываецца…”.

МАРЫНА МІТ

ТЭСТ НА НАРМАЛЬНАСЦЬ
Праваабаронца Алена Танкачова лічыць, што большас-

ць беларускіх палітыкаў не прайшлі самы просты тэст на 
нармальнасць.

—  Справа  нават  не  ў  партыях,  а  ў  канкрэтных  людзях,  — 
дзеліцца  сваімі  думкамі  Алена.  —  Многім  здаецца,  што  яны 
знаходзяцца ў цэнтры Сусвету. І я думаю, што гэта няздольнас­
ць у цяжкую хвіліну зрабіць такія простыя чалавечыя рэчы… 
Гэтаму навучыць нельга. Гэта альбо ёсць, альбо няма. Той жа 
Ірыне  Халіп  цяпер  патрэбна  пастаянная,  няпафасная  ўвага. 
Можна па­рознаму ставіцца да яе — не любіць як журналістку 
альбо бачыць у ёй перш за ўсё жонку Андрэя Саннікава, але 
як асоба яна сама па сабе моцная. І не разумець, што любому 
чалавеку, які знаходзіцца ў такой крытычнай сітуацыі, як яна 
цяпер, важны самыя элементарныя знакі ўвагі, недаравальна.

Нармальныя  ж,  чалавечыя  адносіны  трэба  падтрымліваць 
штодня, а ў многіх нашых палітыкаў такое стаўленне да жыцця 
наогул адсутнічае як катэгорыя. Мне падаецца, менавіта па гэ­
тай прычыне паміж імі ніколі не будзе салідарнасці, яны ніколі 
не здолеюць аб’яднацца. А кветкі для Ірыны Халіп — гэта, калі 
хочаце, тэст на нармальнасць для беларускіх палітыкаў. І боль­
шасць з іх гэты тэст не прайшлі…

 ДАРЭЧЫ

КВЕТКІ І. ХАЛІП ЯК ТЭСТ 
ДЛЯ ПАЛІТЫКАЎ 

Некаторыя эксперты ліча-
ць, што нашы палітыкі “квя-
точны” тэст не прайшлі

2 сакавіка Байнэт скаланула 
выкладзеная на “Фэйсбук” 
копія "Спіса дзеячаў мастац-
тва і творчых калектываў". 
Паведамлялася, што нібыта 
ўсе, хто пералічаны ў гэтым 
“дакуменце без выхадных 
даных і подпісаў”, павінны 
быць аддадзены анафеме ў 
найбуйнейшых СМІ краіны.

НАЗАД У 2005-ТЫ
Ужо  на  наступны  дзень 

Міністэрства  інфармацыі 
абвергла  існаванне  “дакумен­
та”. Гэтак, кіраўнік міністэрства 
Алег Праляскоўскі ў камента­
ры  Інтэрфаксу  назваў  "чорны 
спіс"  "бессаромнай правака-
цыяй" і “гнюснай фальшыўкай". 
Аднак супрацоўнікі радыёстан­
цый, газет і тэлеканалаў у неа­
фіцыйных  размовах  пацвярд­
жаюць  існаванне  спісу.  Песні 
“пазначаных”  гуртоў  ужо  не 
гучаць  у  эфіры  ФМ­станцый. 
Нагадаем,  што  з  2005  па  2007 
год  у  Беларусі  ўжо  існавалі 
“чорныя спісы”, якія забараня­
лі  публічную  дзейнасць  най­
больш  вядомых  рок­гуртоў 
на  чале  з  "N.R.M.",  "Крамай", 
"Палацам",  "Нейра  Дзюбелем". 
Тады  таксама  ніхто  не  бачыў 
афіцыйных дакументаў, але, як 
паведаміў карэспандэнту “Тут 
і цяпер”  кіраўнік  канцэртнага 
агенцтва “Лінія гуку” Уладзімір 
Шаблінскі,  адзін  з  мінскіх  чы­
ноўнікаў апраўдваўся перад ім, 
паказваючы  “чорны  спіс”.  Му­
зычная блакада доўжылася да 
таго часу, пакуль забароненыя 
музыкі не схадзілі на прыём да 
Праляскоўскага,  тагачаснага 
галоўнага ідэолага краіны.

“ПАЦЕРПІЦЬ НАЙПЕРШ 
БЕЛАРУСКІ НАРОД”

Фігуранты  «чорнага  спіса» 
называюць  з'яўленне  «даку­
мента» прадказальным, адзна­
чаючы,  што  «самае  страшнае 
ўжо мінула».

У  музыкі  Змітра Вайцюш-
кевіча,  які  актыўна  ўдзельні­
чаў  у  грамадзянскай  кампаніі 
кандыдата ў прэзідэнты Улад­
зіміра Някляева «Гавары праў­
ду»,  вяртанне  «чорнага  спіса» 
выклікае «ўсмешку і смех».

«Я праходзіў усё гэта ця-
гам мінулых 15 гадоў. Калі 
дарослыя дзядзькі хочуць гу-
ляцца ў дзіцячыя гульні, хай ім 
будзе весялей. Я жыў і пражыву 
без іх, як белавежскі зубр у ад-
найменнай песні. Бяда ў тым, 
што народныя і дазволеныя, 

на жаль, не могуць паказаць 
нічога ўцямнага ні на Еўраба-
чанні, ні на ўсходніх рубяжах. 
Мае канцэрты з поспехам 
праходзілі ў Японіі, ЗША і Еўро-
пе. І далей будуць праходзіць. 
Не перашкаджаюць у гэтым, і 
дзякуй Богу», — распавёў Вай­
цюшкевіч  у  размове  з  карэс­
пандэнтам “Тут і цяпер”.

На  думку  выканаўца,  усе 
тыя,  хто  «засвяціўся»  ў  цяпе­
рашнім «чорным спісе», «і так 
нефармат у Беларусі». «Многія 
творчыя людзі ў гэтай краіне 
— нефармат. Так будзе яшчэ 
нейкі час. Я прызвычаіўся пра-
цаваць у гэтых умовах. Про-
ста хацелася, каб нашы людзі 
здавалі рэчы ў гардэроб, а не 
збіраліся па кватэрах. Ад гэ-
тага спіса пацерпіць найперш 
беларускі глядач і слухач»,  — 

лічыць суразмоўца.
Лідара гуртоў «Крамбамбу­

ля»  і  «N.R.M.»  Лявона Воль-
скага  звестка  аб  вяртанні 
“творчых”  забарон  таксама 
не здзівіла: «Безумоўна, як і ўсе 
тыя, хто разумее, што адбы-
ваецца ў краіне, мы чакалі па-
добных захадаў».

«Гэтае рашэнне сведчыць 
аб неразумнасці, недальнабач-
насці чыноўнікаў. Ёсць прадчу-
ванне, што адны і тыя ж асобы 
спачатку ўводзілі «чорныя спі-
сы», потым адмянялі, а цяпер 
зноў вяртаюць. Яны так і не 
зразумелі, што такія захады 
прыводзяць новых людзей пад 
сцягі апазіцыі, збліжаюць і за-
гартоўваюць іх, — кажа Воль­
скі  ў  інтэрв'ю  “Тут  і  цяпер”.  — 
Людзі слухаюць гэтую музыку, 
глядзяць фільмы з Джудам Лоў, 

Кевінам Спэйсі. Для многіх, у 
тым ліку хатніх гаспадынь, 
гэта ідалы. І раптам любімы 
акцёр знікае з тэлеэкранаў... 
Натуральна, у адказ узнікае не-
гатыўная рэакцыя, з'яўляюцца 
новыя незадаволеныя».

Нагадаем, што ў ходзе гала­
савання на прэзідэнцкіх выба­
рах музыка быў назіральнікам 
на  адным  з  мінскіх  участкаў. 
Потым Вольскі ў ліку вядомых 
музыкаў  і  літаратараў  падпі­
саў два адкрытыя лісты да бе­
ларускіх улад.

Як  «неафіцыйная»  папера 
паўплывае  на  творчасць  ар­
тыста? «Самае страшнае, калі 
трапляеш у стан дэпрэсіі або 
фрустрацыі. Мы ўсе праходзілі 
і перажывалі гэта ў 2005-м. 
Такой эмацыянальнай рэак-
цыі ўжо не будзе, больш не 
страшна, — кажа Вольскі. — 
Я ганаруся, што знаходжуся ў 
адным спісе з такімі людзьмі. 
Мабыць, цяпер мне прапаную-
ць зняцца ў эпізодзе з Джудам 
Лоў, а мы б прапанавалі яму 
праспяваць куплет з «Крам-
бамбуляй» (смяецца).

“ВЯЛІКІ ГОНАР”
Самы  паспяховы  беларускі 

драматург Андрэй Курэйчык 
кажа, што знаходзіцца ў «чор­
ным  спісе»  з  часу  закрыцця 
ягонай  аўтарскай  праграмы 
на радыё «Культура».

 «Гэта адбылося напярэдад-
ні прэзідэнцкіх выбараў-2006 
па асабістым указанні тага-
часнага галоўнага ідэолага, які, 
думаю, мае дачыненне і да ця-
перашніх забарон. З таго часу 
я пастаянна даведваюся ад 
журналістаў афіцыйных СМІ, 
што ім забаронена згадваць 
мяне нават тады, калі гаворка 
ідзе пра навагоднюю камедыю 
Цімура Бекмамбетава «Елкі», 
—адзначае  ён  у  гутарцы  з 
карэспандэнтам “Тут і цяпер”.

Згадку  ў  «дакуменце» 
Курэйчык  называе  «вялікім 
гонарам». «Гэта азначае, што 
“на самым версе” да маёй пазі-
цыі ставяцца вельмі сур'ёзна. 
Само ж рашэнне ў чарговы 
раз дэманструе ўзровень 
дзяржаўнага і грамадска-палі-
тычнага развіцця нашай краі-
ны», — кажа драматург.

МІХАСЬ ДЭМСКІ

"ЧОРНЫ СПІС" УЗМАЦНІЦЬ 
НАШУ АПАЗІЦЫЮ?

У  спісе  пералічаны  вядомыя  музыкі,  літаратары,  акцёры. 
Прычым не толькі беларускія, але і расійскія, еўрапейскія ды 
амерыканскія  славутасці.  Гурты  «Ляпіс  Трубяцкой»,  «Палац», 
«Крама»,  «N.R.M.»,  «Нейра  Дзюбель»,  «Крамбамбуля»,  Зміцер 
Вайцюшкевіч,  «ДДТ»,  Pet  Shop  Boys»,  Зінаіда  Бандарэнка,  Ге­
надзь  Бураўкін,  Сяргей  Законнікаў,  Вольга  Іпатава,  Андрэй 
Курэйчык,  “Свабодны  тэатр”,  Андрэй  Бітаў,  Віктар  Ерафееў, 
Эдуард Успенскі, Джуд Лоў, Кэвін Спэйсі, Сэмюэл Уэст і інш. Усе 
яны выказалі пратэст супраць рэпрэсій з боку ўлад Беларусі, 
што маюць месца ў адносінах да прадстаўнікоў апазіцыі і гра­
мадзянскай супольнасці пасля прэзідэнцкіх выбараў­2010.

 КАГО “ЗАСПІСАЛІ”

З жыцця рэгіёнаў

Больш як 22 тысячы індыві-
дуальных прадпрымальнікаў 
і 7 тысяч юрыдычных бізнес-
асоб (прыватных прадпры-
емстваў) Магілёўшчыны з 
надзеяй сустрэлі доўгачака-
ную і знакамітую Дырэктыву 
№ 4, якая вызначае парамет-
ры і стратэгію нацыянальнага 
бізнес-клімату. 

КОЖНАЯ ПРАВЕРКА ЯК 
АЎРАЛЬНЫ РАМОНТ

Па  меншай  меры,  так  па­
дае  гэта  мясцовая  дзяржаўная 
прэса.  Пра  рэальны  ж  стан  на­
строяў у гэтай супольнасці дзе­
лавых людзей “Тут і цяпер” паці­
кавілася  ў  гутарцы  з  Таццянай 
Казлоўскай,  старшынёй  аблас­
нога  грамадскага  аб’яднання 
прадпрымальнікаў:

—  Я  адразу  хачу  звярнуць 
увагу  на  тое,  чаго  не  стае  ў 
дырэктыве  і  ў  Нацыянальнай 
платформе бізнесу­2011  і што, 
на маю думку, можа перакрэс­
ліць  самыя  добрыя  намеры 
ўрада. Я маю на ўвазе так зва­
ны  чыноўніцкі  менталітэт,  які 
ў  нас  захоўваецца  практычна 
некранутым  з  савецкіх  часоў. 
Папросту  гаворачы,  у  нас 
нярэдка пераблытаны месцамі 
тыя, каму дзяржава павінна да­
памагаць,  з  тымі,  каму  аказан­
не такой дапамогі даручана па 
службе.  Нярэдка  на  практыцы 
бізнесоўцы сутыкаюцца з сітуа­
цыяй, калі чыноўнік паводзіць 
сябе  такім  чынам,  нібыта  гэта 
менавіта  дзякуючы  асабіста 
яму  жыве  і  працуе  прадпры­
мальнік. Даволі часта чыноўнік 
не  разумее,  што  гэта  менавіта 
прадпрымальнік  дае  прадук­
цыю ці аказвае спажыўцам тыя 
ці іншыя паслугі, і што гэта ме­
навіта ён плаціць падаткі! Гэтае 
маё  сцвярджэнне  вынікае,  у 
прыватнасці, з практыкі таталь­
ных праверак рознага кшталту, 
праз якія на працягу каляндар­
нага  года  праходзяць  усе,  хто 
працуе  ў  прыватным  сектары. 
А  кожная  праверка  —  гэта 
нібы  аўральны  рамонт  у  хаце 
ці ратаванне ад стыхіі.

— Пра навядзенне па-
радку ў графіках і змесце 
праверак даволі часта гаво-
рыцца ў дзяржаве на самым 
версе…

—  Мы  і  не  адмаўляем  пра­
веркі  як  форму  дапамогі  і  на­
вучання,  кансультавання  і  па­
пярэджання  парушэнняў.  Мы 
супраць  такіх  праверак,  як  іх 
сёння  разумее  і  ажыццяўляе 

дзяржаўны  чыноўніцкі  апарат 
усіх  узроўняў,  бо  цяперашняя 
мэта праверак адна — спагнаць 
штраф. Ды гэта і не надта ўтой­
ваецца,  бо  штрафныя  санкцыі 
— дзе яшчэ ў свеце ёсць такое?! 
— закладваюцца ў адпаведныя 
артыкулы мясцовых і галіновых 
бюджэтаў, а кантрольным орга­
нам і ўстановам даецца план па 
іх забеспячэнні. Вось і забяспеч­
ваюць. Кожны прадпрымальнік 
можа  распавесці  пра  выпадкі, 
калі правяраючы не знаходзіць 
ніякіх парушэнняў, але і не сы­
ходзіць  ад  бізнесоўца,  шчыра 
тлумачачы  таму,  што  не  можа 
пайсці  без  спагнання  штрафу. 
Паколькі  прыктыка  такая,  што 
следам прыйдуць “вышэйшыя” 
правяраючыя і ўсё роўна зной­
дуць што­небудзь, да чаго мож­
на будзе прычапіцца. Нездарма 
ж  Міністэрства  па  падатках  і 
зборах у сваёй справаздачы за 
2010  год  паведамляе,  што  96 
адсоткаў  усіх  праверак  скон­
чыліся  налажэннем  штрафных 
санкцый на тых, каго правяралі. 
Ці нармальна гэта? На жаль, такі 
падыход  лічыцца  эфектыўным. 
А  вось  мы  перакананы,  што 
эфектыўным вынікам праверак 
трэба  лічыць  змяншэнне  коль­
касці парушэнняў  і павышэнне 
аб’ёму падатковых выплат. 

Пакуль  у  нас  жа  санкцыі 

растуць,  а  падаткі  меншаюць. 
Гэта  нярэдка  адбываецца  не­
пасрэдна  ў  выніку  санкцый, 
бо  немалая  колькасць  прад­
прымальнікаў ад непамерных 
штрафаў  проста  кідаюць  ра­
боту,  іншая  частка  перабіра­
ецца  разам  са  сваёй  справай 
у  суседнія  краіны  (часцей  за 
ўсё ў  Расію). На  жаль, даклад­
ных даных аб адтоку прадпры­
мальнікаў ці аб іх самаліквіда­
цыі  няма,  бо  наша  прапанова 
аб тым, што трэба праводзіць 
такі маніторынг, пакуль не зна­
ходзіць падтрымкі ў чыноўніц­
кіх структурах і кабінетах.

ДА АПТЫМІЗМУ ЯШЧЭ 
ДАЛЁКА

— Ці падавалі вы ад ма-
гілёўскай бізнес-суполкі гэ-

тыя і іншыя прапановы для 
ўключэння іх у Нацыяналь-
ную бізнес-стратэгію 2011 
года?

—  Так,  канешне.  Разам  з 
тым  варта  адзначыць,  што 
агульная  тэндэнцыя  стаўлен­
ня  да  прыватнага  бізнесу  ў 
нашым  рэгіёне  мяняецца  ў 
лепшы бок. Сёння прыватніку 
не  складана  зарэгістравацца, 
атрымаць  добры  крэдыт  на 
заснаванне  і  развіццё  спра­
вы.  Можна  на  добрых  умовах 
знайсці  памяшканне.  На  рын­
ку  працы  ёсць  прапановы 
спецыялістаў  самых  розных 
прафесій.  Прыватны  сектар 
займае  ўсё  больш  значнае 
месца  і  адыгрывае  ўсё  больш 
значную  ролю  ў  сацыяльна­
эканамічным  развіцці  рэгіё­
на. Гэта ўсімі ступенямі ўлады 
прызнаецца і нібыта вітаецца. 
Аднак да аптымізму нам яшчэ 
далёка,  бо  правільныя  словы 
на  адпаведных  пасяджэннях 
і  канферэнцыях,  пры  суст­
рэчах  і  на  ўрачыстасцях  па 
нашай  тэме,  на  жаль,  нярэд­
ка  яшчэ  словамі  і  застаюцца. 
Мы  звяртаем  на  гэта  ўвагу  і, 
як кажуць, міма не праходзім. 
Аднак  пераробка  таго  самага 
чыноўніцкага  менталітэту,  з 
якога  пачалася  наша  гутарка, 
нам  адным  не  па  сілах.  Тут 
сваё  слова  павінны  сказаць 
усе  ўзроўні  ўлады  —  дэпута­
ты,  арганізаваная  грамадс­
касць,  журналісты.  Нездарма 
ж  адзін  з  самых  даўніх  слога­
наў­лозунгаў у нашай прыват­
най  бізнес­галіне  гучыць  так: 
“Справа  прыватная  —  карыс­
ць  агульная!”.  Не  ведаю,  што 
тут можна дадаць.

ВІКТАР ВОЙТ

На першага сакавіка ў Магілёўскай вобласці атрымлівалі 
пенсію 60 чалавек (11 мужчын і 49 жанчын), узрост якіх 
складае 100 гадоў і больш. 

Як сведчаць даныя камітэта па працы, занятасці і сацыяльнай 
абароне Магілёўскага аблвыканкама, у абласным цэнтры такіх 
людзей жыве 17, у Першамайскім раёне Бабруйска — 8, а на вёс­
цы стагадовых жыхароў больш за ўсё ў Магілёўскім і Горацкім 
раёнах — 5 і 4 чалавекі адпаведна. Усяго ж, паводле інфармацыі 
Міністэрства працы і сацыяльнай абароны насельніцтва, 665 бе­
ларусаў адзначылі 100­гадовы юбілей. 

ВІКТАР ВОЙТ

60 СТАГАДОВІКАЎ

ЦІ МАГЧЫМА ЗМЯНІЦЬ 
ЧЫНОЎНІЦКІ МЕНТАЛІТЭТ

Бюракратыя можа задавіць самыя цікавыя ініцыятывы

Як  паведаміў  БелаПАН 
дырэктар  АПБ  Віктар  Фянчук, 
Дзень  вераб’я  адзначаецца 
ў  многіх  краінах  Еўропы  і 
Азіі.  Паводле  слоў  Фенчука, 
у  Беларусі  святкаванне  Дня 
вераб’я  заклікана  прыцягну­
ць  увагу  да  захавання  відаў 
птушак,  якія  пакуль  яшчэ  не 
з’яўляюцца  рэдкімі.  «Многія 
жыхары  гарадоў  звяртаюць 
увагу  на  праблемы  экалогіі  ў 
сувязі  са  знікненнем  з  вуліц 
гэтай  прывычнай  птушкі»,  — 
сказаў ён.

Дзень  вераб’я  вырашана 
правесці ў Баранавічах: у цэн­

тры  горада  ўжо  ёсць  помнік 
дамавому  вераб’ю,  які  быў 

выбраны птушкай года ў Бела­
русі ў 2003 годзе.

Акрамя  таго,  птушкі  гэтага 
віду  значна  лепш  сябе  адчу­
ваюць  у  адносна  невялікіх 
гарадах, чым у мільённых ме­
гаполісах.

Паводле  слоў  спецыяліста, 
да Дня вераб’я прымеркавана 
адкрыццё фотавыставы ў Цэн­
тральнай бібліятэцы Баранаві­
чаў. Каля помніка вераб’ю бу­
дуць  размешчаны  папяровыя 
фігуркі  птушак,  спецыяльна 
зробленыя да свята.

Усяго  ў  Беларусі  налічва­
ецца  каля  2  млн  дамавых  і 
прыкладна  1  млн  палявых 
вераб’ёў,  колькасць  віду  ска­
рачаецца.

АНАСТАСIЯ  ЯНУШЭЎСКАЯ,  
БЕЛАПАН 

Нядаўна прыйшла мне позва, але не ў 
КДБ, а ў філіял Беларусбанка, што зна-
ходзіцца побач з чыгуначным вакзалам. 
Доўга думаў, за што мне такое, але 
калі нарэшце прыйшоў, аказалася, яны 
проста хочуць пагасіць дзіцячы рахунак, 
адкрыты на маё імя ў 1991 годзе.

Памятаеце,  перад  сконам  СССР  каму­
някі  вырашылі  адабраць  у  насельніцтва 
яшчэ трошкі грошыкаў, сыграўшы на баць­
коўскіх пачуццях? «Мэтавы дзіцячы ўклад» 
азначаў  паступовае  ўнясенне  сродкаў  на 
імя малога, каб па дасягненні 18 гадоў яму 
ў  якасці  пад’ёмных  выплацілі  ажно  1000 
паўнавартасных савецкіх рублёў. Мільёны 
дарослых людзей тады паверылі савецкай 
дзяржаве, што ўжо само па сабе гаворыць 
шмат аб чым. Ну дык вось, у 2011 годзе на­
дышоў час збіраць камяні.

Пакорпаўшыся з 20 хвілін (людзі ў чар­
зе пры гэтым падазрона шапталіся), касір­
ка  нарэшце  зразумела,  у  чым  справа,  і 

знайшла патрэбны алгарытм дзеянняў. 
Я  падпісаў  5  ці  6  папер  і  атрымаў  на 

рукі 70 беларускіх рублёў. А разам з імі — 
даўжэзную квітанцыю, на якой адлюстра­
вана ўся фінансавая гісторыя незалежнай 
Беларусі. Прапаноўваю вам найбольш ці­
кавыя фрагменты квітанцыі:

Як бачна на першым здымку, дзяржава 
“чэсна”  штогод  налічвала  мне  працэнты 
па  ўкладзе,  так  што  з  улікам  першай  дэ­
намінацыі, калі адкінулі адзін нуль, у 1999 
годзе на рахунку назбіралася ажно 4 722 
рублі, што, пагадзіцеся, крута.

Але  ж  31.12.1999  адбылася  чарговая 
дэнамінацыя,  падчас  якой  адкінулі  ўжо 
тры нулі,  і на рахунку, па правілах акруг­
лення,  апынулася  цэлых  5  беларускіх 
рублёў. З таго часу дэнамінацый не было, 
падарункаў і папаўненняў рахунку — так­
сама, але ж за 10 з хвосцікам гадоў толькі 
за кошт працэнтаў па ўкладзе атрымала­
ся  70  рублёў.  Такім  чынам,  профіт  склаў 
больш  за  1000%.  Амерыканскія  банкіры 
задушыліся б ад зайздрасці пры такой да­

ходнасці ўкладаў! А каб яшчэ не было тых 
трыклятых  дэнамінацый,  то  сёння  атры­
маў бы 700 тыс., а не тую занюханую адну, 
на якую прывабіліся ў 1991 мае бацькі.

Як  гэта  стала  магчыма?  Аказваецца,  у 
асобныя гады працэнтная стаўка склада­
ла  неймаверныя,  па  сённяшніх  мерках, 
велічыні:  1993—1994  —  300%  гадавых, 
з  1995  года  падскочыла  аж  да  430%,  ві­
даць, у эканоміцы быў проста капец, але 
неўзабаве, праз два месяцы, яе падбілі да 
330%. Прыкіньце, за два месяцы скокнула 
больш чым на 100% туды і сюды. ФАНТАС­
ТЫКА!!!  1995—1999  гады  —  перыяд  ад­
носнай  стабільнасці  (цікава  паглядзець, 
хто  тады  прэм’ерам  быў,  хіба  што  Лінг), 
але  ж  потым  зноўку  пайшла  катавасія:  у 
2000­м моцны расійскі крызіс зачапіў, і на 
табе — 180%.

Нагадаю, што сёння стаўка рэфінанса­
вання складае 12%, і яе павышэнне выклі­
кала ледзь не паніку.

Вось такія раптоўныя сутыкненні з гіс­
торыяй могуць здарацца. Прашу ўключы­
ць мой квіток у хрэстаматыю па найноў­
шай гісторыі.

СЦЯПАН СТУРЭЙКА,  
NIKTONEPISHET.LIVEJOURNAL.COM

НЕ ТРЫМАЙЦЕ ГРОШЫ ДОМА

ДЗЕНЬ  ВЕРАБ'Я  Ў  БАРАНАВІЧАХ

Верабей птушка дробная. Але значная

20 сакавіка ў Баранавічах (Брэсцкая вобласць) упершыню 
пройдзе святкаванне Дня вераб’я. Арганізатарам свята 
выступае грамадскае аб’яднанне «Ахова птушак  
Бацькаўшчыны» (АПБ) пры  
падтрымцы баранавіцкіх улад.


